
Ariketak

Ixo trenera
Landuko dittugunak:

Lehengo egunian/ juan zan egunian/ oiñurrenguan ≠ Beste egunian 

IKASMAILLA: HH eta  LHko 1.ziklua
TALDIA: danak batera
HELBURUA: “lehengo egunian” berbian eredua jasotzia eta denborazko noziñuak lantzia

MATERIALA: klariona eta zelua.

AZALPENA: 

Bost talde egingo dira eta ikasiek txarteltxo bat jarriko dabe bekokixan, talde bakoitzeko txarteltxuak desberdiñak izango dira; zazpi aukera egongo dira: lehengo egunian, herañeun, atzo, gaur, bihar, etzi eta etzidamu. Lurrian zazpi borobil haundi marraztuko dabe tiza batekin, eta borobillen aurrian, marra luze bat. Ikasliak lurrian jarritta egongo dira.




Irakaslia  berba egitten hasiko da eta aittatutako  denborazko bost berbak kontakizunian sartuko dittu; adibidez:

Lehengo egunian Ainarakin topo egin neban kalian, eta gaur arratsaldian berakin kafe bat hartzekotan geratu nintzan. Baiña bihar elkartuko gara, gaur dentistarenera juan bihar dot eta....

Ikasliak beren txarteleko berbia entzuterakuan zutittu egingo dira, eta gero berriro lurrian jarri.

Irakasliak kontakizunaren erritmua bere gustora bizkortu ala motelduko dau, ikaslien abixarian arabera. Kontakizunaren barruan, tarteka, “ixo trenera! “ ohikatuko dau, eta ikasliak antxintxika marraren atzian zazpi laguneko illaratan jarriko dira, alkarren txartelak begiratu eta orden kronologikuan lerrokatuz, 7 bagoidun “tren “ bat osatuz, hau da: 7 pertsona, bata bestian atzetik, hurrenkera honetan:

1- lehengo egunian   2- herañeun    3-atzo   4-gaur    5-bihar   6-etzi   7-etzidamu

Kopuru aldetik ikaslerik solte geratu ezkero, honek “komodin” papera beteko dabe; txartelian eranskiñian agertzen dan trenaren marrazkixa eramango dabe eta nahi daben taldian sartuko dira. Illarak egitterakuan, edozein kokapenetan sartu ahalko dira, beste ikasleei konpetentzia egiñez.

Arrazoi honegatik illaretatik kanpo geratu edo birrittan leku okerrian jarri diranak kanpuan geratuko dira; ikasle bat falta dan lekua komodiñak bete ahalko dau illaretan, baiña ikasliak kanporatzen doiatzen heiñian, komodiñak ez dira nahikua izango eta lerruan “bagoi”ren bat falta bada, illarako ikasle danak geratuko dira kanpuan. Denbora gehixen irauten daben “tren”-ak irabaziko dau.

IXO TRENERA!

	Nere etxeko ugazabak Pantxika dauka izena. Bihar  nere etxera etorriko da errentia kobratzera. Atzo gabian telefonoz deittu zostan etxera, eta gaur etortzekotan geldittu zan, baiña gaur medikuarenera juan bihar dau eta bihar goizian etorriko da. Etzidamu kotxe berrixa erosteko asmua daukala esan zostan lehengo egunian. IXO TRENERA! Hala eta be, oinddiokan ez da kotxe berrixa ikustera juan, etzi juango dala esan zostan. Herañeun bere kotxia apurtu jakon eta Elusuko bide erdixan ez atzera eta ez aurrera geldittu zan. Merezitta dauka! Lehengo egunian nik esan notsan askotan azkarregi juaten dala eta ez dabela kotxia bape zaintzen, baiña berak kasurik be ez! Ba beittu, zer gertatu jakon! Etzi kotxe berrixa erostera berakin juateko eskatu zostan lehengo egunian, baiña ez dot uste juango naizenik; etzidamu oporretara juateko asmua daukat eta maleta galanta  gertatu bihar dot etzi. Ezin izango naiz Pantxikarekin juan. IXO TRENERA!

  Lehengo egunian bidai agentziara juan nintzan eta Tenerifera juatia pentsau dot, eguraldi ona egingo dabela esan doste eta, gaiñera, bidaia nahiko merkia da. Oinddiokan ez dot hegazkin-txartela erosi, atzo bidaia-agentziara juan nintzanian itxitta zeguan eta;  bihar edo asko jota etzi pasauko naiz bertatik txartela jasotzera. Eta etzidamu goizeko 4retan jaiki eta 6retan hegazkiña hartuko dot Bilboko aireportuan. IXO TRENERA! Seguruenez, etzidamu goizeko hamarretarako Tenerifen izango naiz. Atzo baiñujantzi polit bat eta eguzkittarako kremia erosi nittuan eta hondartzara juateko eta eguzkixa hartzeko amorratzen nago; ia eguraldi ona egitten daben!

